
Inatsisartunut ilaasortaq Kristian Jeremiassen 

 

Qasigiannguani utoqqaat angerlarsimaffissaannut nutaamut tunngatillugu 

Naalakkersuisut isumaliutaat 

Nuannaarutigaara uattulli Qasigiannguani pissutsit pillugit soqutiginnikkavit. 

 

Apeqqutigisannut akissutitut oqaatigisinnaavara, Naalakkersuisut ukiarli Qasigi-

annguit Kommuniat apeqqut saqqummiussat taannarpiaq pillugu kinguneqarlu-

artumik oqaloqatigisimammassuk. 

 

Tassani kommunip inissiarsuarnik B-252-imik aamma B-343-mik, kiisalu inissiarsuit 

taakku iluarsaannissaannut aningaasaliissutaasimasunit sinneruttunik tigunissami-

nik kissaateqarnini saqqummiuppaa. 

 

Tamatuma saniatigut kommunip aamma inissiarsuarnik isaterisinnaanissani aam-

ma/imaluunniit siunertanut allanut allanngortiterisinnaanissani kissaatigalugu 

saqqummiuppaa. 

 

Kiisalu aamma iluarsaassinissamut aningaasaliissutaasunit inissiarsuarnut marlun-

nut taakkununnga atorneqangitsut kommunip utoqqaat angerlarsimaffissaannik 

nutaamik sananeranut atatillugu atorneqarsinnaanissaannik kissaateqarneq kom-

munimiit saqqummiunneqarpoq. 

 

Atorfeqartitakka qinnuigaakka Naalakkersuisut aalajangernissaannut tunngavissi-

amik, kommunip kissaataannik naammassinniffiusussamik suliaqaqqullugit. 

 

Taamaattorli tamatumani ajornartorsiutaasoq tikkuanngitsoorusunngilara, tassalu 

aningaasanut inatsimmi Qasigiannguani utoqqaat angerlarsimaffissaannut anin-

gaasanik immikkoortitsisoqarsimanngimmat. 

Tamanna aalajangiiffigineqassappat Ilaqutariinnermut Inatsiseqarnermullu Naalak-

kersuisoqarfik suliassaqarfiup iluani immikkoortunut pilersaarusiornerminut atatil-

lugu aningaasalersuinermi Namminersornerullutik Oqartussat aningaasaliissu-

tissaat pillugit aalajangiisussaavoq. 

 

 

Ikinngutinnersumik inuulluaqqusillunga 

 

 

Jørgen Wæver Johansen 


